
FRANCISCO DE 
SOUZA ALMADA 
Unua prezidanto de 
Brazila Konsilantaro 

de Esperanto. 

D-ro L. L. ZAMENHOF 
Kreinto de la lingvo internacia. 

(15 -12- 1859 — 14-04 - 1917) 
La 15-a de decembro estas festo internacia, ĉar 

la tuta esperantistaro memoras pri nia Majstro. 
Li semis en nian intelekton la ideon pri interna- 

cieco, frateco kaj amikeco. 
Nia eksterordinara Majstro antaŭ cent jaroj jam 

sciis, ke la homaro bezonos iun internacian komu- 
nikilon kaj kreis Esperanton. 

Neniam ni forgesu lin! 

ELVIRA FONTES 
Vicprezidantino 
(ekzekutiva) de 

BKE 
kaj prezidantino de 

APE, 

Sur la foto estas: s-ano Nelson Pereira de Souza, 
ĝenerala sekretario kaj s-ano Augusto S. da Cunha, 
financa direktoro de BKE; membroj de LKK por la 
66-a UK, en plena aktiveco. 



KRISTNASKOFESTOJ 

Alproksimiĝas la bela Kristnasko. La 
direktoraro de Brazila Konsilantaro de 
Esperanto Deziras informi siajn kunlabo- 
rantojn kaj helpantoj, ke, kiel ĝi pro- 

esis, laŭeble pli bone, plenumas sian 

miti a 

taskon, dankante al ĉiuj la fidon, la ami- 
kecon kaj la helpon. Por la plej bela 
festo-tago de ĉiuj kristanoj, Kristnasko- 
festo, deziras feliĉon, sanon, pacon kaj 
prosperan Novjaron! 

ESPERANTO EN BRAZILO 

Laŭ la notoj de la neforgesebla s-ano 
Iŝmael Gomes Braga, Esperanto aperis en 
Brazilo, en la jaro 1894-a. En tiu jaro 
enmigris Brazilon la juna ĉeĥo Francisko 
Waldomiro Lorenz, unu el la rektaj kun- 

laborantoj de D-ro Zamenhof. Li kunpor- 
tis la “semon” al Brazilo, de la idealo de 
nia Majstro. F. V. Lorenz loĝis kaj laboris 
en la ŝtato Rio Grande do Sul, ĝis sia 

morto. 
La disvastigado de Esperanto en Bra- 

zilo tro lante evoluis. Ĝin lernis nur kelkaj 
kleraj homoj, inter kiuj troviĝis Iŝmael 
Gomes Braga. La junan Gomes Braga allo- 
gis la ideo pri internacia komunikado kaj 
li klopodis propagandi, instrui kaj konvin- 
kigi la brazilanojn pri la praktika utileco 
de la internacia komunikilo. Kelkaj 
ellernis ĝin iomete, sed paroli ĝin neniu 
kapablis. Ne ekzistis lernolibroj, propa- 
gandiloj kaj ta plej grava manko estis la 
ne intereso pri la idiomo. 

Laŭ la “Veterano” de Ismael Gomes 
Braga, paĝo 132, “vigla Esperanto-mova- 
do komenciĝis en la 7-a de marto 1906, 
kiam oni fondis la unuan Esperanto-socie- 
ton en Brazilo, la grupon “Suda Stelaro”, 
en' Campinas; la 29-an de junio 1906 fon- 
diĝis, en Rio de Janeiro, Brazila Klubc 
Esperanto; en aprilo 1907 aperis la unua 
gazeto “Brazila Revuo Esperantista”, kiu 
en septembro, 1908, ŝanĝis sian nomon 
je “Brazila Esperantisto”; en ia 13-a de 
julio, 1907 kunvenis la unua tutlanda 
kongreso de esperantistoj kaj fondis Bra- 
zilan Esperanto-Ligon”. La gazetoj nere- 
gule aperadis. Sekve pro manko de komu- 
nikiloj aliaj bultenoj aperadis en diversaj 
partoj de la lando, kiuj ne apartenis 
al BEL 

Tiutempe agadis nur unuopuloj tra la 
vasta lando, sen ia ajn organizado. La mo- 
vado travivis diversajn malfacilajn fazojn. 
Plurfoje ŝajnis malaperi definitive, sed 

ekzisitis kelkaj ĝisostaj esperantistoj, kiuj 
ne permesis, laborinte senespere kaj for- 
tostreĉe. Mankis lernolibroj, propagandi- 
loj, legolibroj kaj intereso pri la movado. 

Por eldoni librojn kaj diversajn espe- 
rantajojn, estis fondita en 1951 la Kultu- 
ra Kooperativo de Espefantistoj, ankaŭ en 
Rio de Janeiro. Tiu fakto vekigis plurajn 
miskomprenojn en la movado. 

Ĝis la jaro 1973-a BEL estis la oficia- 
la reprezentanto de UEA en Brazilo, sed 
post la forpso de s-ano lŝmael Gomes Bra- 
ga nia movado troege malfortiĝis. 

r la anaro estis disigita, s-ano La- 
zarus Brieger, havis la ideon proponi al 
UEA, ke ĝi akceptu KKE'n kiel ĝian duan 
oficialan peranton. Dank' al la persona 
influo de s-ano Brieger ĉe UEA, en Beo- 
grado, Jugoslavio, dum la 58-a UK, en 
la jaro 1973-a, KKE iĝis dua reprezentan- 
to en Brazilo, pro kio BEL rezignis la 
peradon de UEA. 

La anaro esperis, ke la movadon iu 
reorganizu, ke aperu regule gazeto, ke la 
agado de la gvidantoj estu firma, sed vane. 
Okazis nenio nova. 

Tiam la Esperanto-Movado en Brazilo 
entute stagnis. 

Kelkaj progresemaj esperantistoj pro- 
ponis al la nova reprezentanto de UEA 
organizi grupojn memstarajn en pluraj 
ŝtatoj kaj tial vigligi la intereson por Espe- 
ranto, sed tiu ideo ne estis aprobita. 

S-ano Onĉsimo Farias, prezidanto de 
la “Instituto Esperanto de Educação”, de 
Belo Horizonte (MG), proponis tiam fon- 
di novan societon, kies sidejo estus en 
Brazilja (FD), kaj kunvokis la anaron por 
pritrakti la farendajn paŝojn. La unuan 
renkontiĝon en la ĉefurbo partoprenis ok 
personoj la 20-an de januaro, en 1974, 
Ĉar la nombro de la partoprenintoj estis 
malalta nenio estis decidita. En la monato 
majo, en la sama jaro, okazis la dua kun- 

veno, rilate la aferon, sed en San-Paŭlo 
(SP), kiun ĉeestis ĉirkaŭ 50 personoj. Es- 
tis invitita la reprezentanto de UEA, sed 
li ne aperis. La debato daŭris du tagojn, 
sed sen pozitiva rezultato kaj estis fiksita 
alia dato por iu nova kunveno, la 8-an de 
junio 1974, en Belo Horizonte (MG). 

En la ejo de la “Istituto Esperanto de 
Educação” kunvenis la anaro kune kun 8 
reprezentantoj de societoj el diversaj 
ŝtatoj kaj urboj kaj estis fondita la Brazila 
Konsilantaro de Esperanto. 

Estis lanĉita la sorto de la Esperanto- 
-Movado en Brazilo; komenciĝis nova fazo 
en la esperanta vivo de nia lando. 

La estraro de la nova organizaĵo : pre- 
zidanto Francisco de Souza Almada, vic- 
prezidanto ekzekutiva F-ino Elvira Fontes, 
ĝenerala sekretario Nelson Pereira de Sou- 
za, kaj financa direktoro, Carlos Augusto 
Siqueira da Cunha. 

La oficiala komunikilo de la novbaki- 
ta societo estas ĝia monata Informa Bulte-. 
no, sub la redaktado de S-ino Maria Al- 
mada. La eta grupo eklaboris senmone, 
sen iu ajn kunlaborado, sed ne mankis 
elementoj, kiuj sin preparis por mortbati 
la organizon en la nomo de ajna “Sankta . 
Tradicio”. Dornpika estis la vojo de la 
BKE-adeptoj. Pluraj el ili nin priridis, aliaj 
malfidis, nur la veraj geamikoj: de la pre- 
zidanto F. S. Almada pretis helpi en la. 
unua momento la novan organizaĵon. 

BKE ĉiam pacience kaj korekte 
agadis kaj agadas. La Bulteno regule ape- 
radas kaj estas dissendata senpage al ĉir- 
kaŭ 800 personoj, kaj kelkaj al eksterlan- 
do. Helpas kiu volas kaj kiu povas. La 
kunlaborantoj de BKE neniam. reagis je 
pikoj de venenitaj sagoj, kiuj ĝin atingis. 
lu, en al ni direktita letero skribis: “ni 
jam havas du senkapajn organizaĵojn lan- 
dajn, ĉu BKE estos la tria?” 

La demando havis sian kialon. La 
ĝistiamaj gvidantoj agadis malforte kaj la 
anaro fidis je neniu. La respondo al tiuj 
skeptikuloj estas nia serioza por espetanta 
agado. 

Dum tiu kvinjara ekzisto de BKE la 
situacio „nulte ŝanĝiĝis. En la jaro 1976-a 

0 

estis elektita nova ĉefdelegito por Brazilo, 
s-ano Inĝeniero Giuseppe Grattapaglia, 
kiu plene apogas nin. 

La prezidanto de BKE kontaktis 
plurfoje la Ministerion por Edukado kaj 
Kulturo, diversajn deputitojn federaciajn, 
kiuj apogas Esperanton, kaj en 1978 BKE 
okazigis la unuan Latin-Amerikan Kon- 
greson en Marilja (SP), subvenciita de 
MEC, kun sukceso. Reprezentantoj el 
Argentino, Peruo, Venezuelo, Meksikio, 
Ĉilio kaj aliaj landoj ĝin partoprenis. 

La nombro de la societoj, kiuj kon- 
sistigas BKE'n, estas 28. Tio signifas, ke 
la anaro nuntempe fidas je la direktoraro 
de nia organizaĵo, pro tio multaj personoj 
helpas al ni aĉeti propran sidejon en Bra- 
zilja. La nun aĉetita sidejo apartenas al 
Brazila Konsilantaro de Esperanto, sed al 
ĝi ĉiuj estas bonvenontaj. 

La unua kongreso de BKE estas pro- 
gramita por Juiz de Fora (MG), ĝi okazos 
de la 3-a ĝis la 6-a de aprilo 1980, dum la 
Sankta Semajno. 
Tiu kongreso celas disvastigi la inter- 
nacian idiomon inter la studentojn de la 
Federacia Universitato de Juiz de Fora, 
kaj por kroni la laboron de la organizaĵo, 
okazos la 66-a Universala Kongreso de Es-. 
peranto en Brazilja (FD) en la jaro 1981-a. 
Parto de la direktoraro de BKE apartenas 
al LKK, kaj nia sidejo estos la akceptejo 
de la kongresa komisiono dum la prepara- 
do de la evento. Pere de tiu okazintaĵo 
realiĝos la deziro de nia prezidento F. S. 

“Almada, kiu jam antaŭ 12 jaroj klopodis 
konvinki BEL okazigi UK'on en Brazilo, 
sed sen sukceso. 

Pri la rekono de la valoro de BKE 
atestas la malavara monhelpo de la sami- 
deanaro. Dank'al tio ni povas eldoni nian 
Informan Bultenon regule kaj aĉeti la kul- 
turan centron en nia ĉefurbo, post kvin- 
jara batalado, kio malofte okazas en la 
Esperanto-Movado. 

BKE ankaŭ eldonis lernolibron mal- 
multkostan por helpi la instruadon de la 
lingvo kaj ĝin popularigi en Brazilo. 

La kunlaborado kaj helpo de nia ana- 
ro estas al ni la plej grava rekompenco. 

Dankon! 

MONO RICEVITA POR LA BULTENO 

Ni dankas la monhelpon de la jenaj: 

Hersila Valverde ........... 200,00 
Lan Dorin: laj ao jcs «e esa 200,00 
Claudio Zimmermann ....... 100,00 

ESPERANTO EN PRAKTIKA UTILECO 

Kelkaj komercistoj utiligas la nomon 
“Esperanto” por siaj butikoj: “ Relojoaria 
Esperanto”; en Governador Valadares,“Ĝti- 
ca Esperanto”, en Volta Redonda, “Arma- 

zém Esperanto” en Lavras (MG), kaj “Clí- 
nica Esperanto, en Belo Horizonte (MG). 

TRA BRAZILO 

Fortaleza (CE) - Prof-ro Paulo Amo- 
rim Cardoso eldonis libron por propagan- 
di pri la internacia lingvo: “Destruindo a 
Torre de Babel”. Li gvidas konstante ko- 
respondan kurson. La tuta kurso kostas 
Cr$ 280,00. Lia Adreso: ''Curso de Espe- 
ranto da Universidade Federal do Ceará” 
Caixa Postal N9 1221 — CEP 60.000 
Fortaleza (CE). 

Recife (PE) - La esperantistaro de tiu 
ĉarma urbo estas gratulinda. lli havas 
konstantajn kursojn, havas libroservon, 
organizas interfratigajn verpermenĝojn kaj 
eldonas monatan informilon. Laŭdinda 
estas la agado de la pernambukanoj. 

Salvador (BA) - S-ano José Saraiva 
Matos, nia vicprezidanto, kaj unu el la 
fondintoj de BKE, nuntempe sukcesis 
aperigi en la loka gazeto “Esporte Jornal” 
kurson pri Esperanto, publikante la lecio- 
nojn. Bona maniero voki la atenton de la 
neesperantistoj, dank'al S-ro D-ro Luiz 
Eugenio Tarquinio, direktoro de la gaze- 
to. Gratulon! 

Ilhéus (BA) - S-ano Eleus Leonardo 
de Sd post la reveno el Eŭropo, kie li par- 
toprenis la 64-an U.K! on en Lucerno 
(Svisio), ekagis. Li klopodas elkovri la 
certan nombron de la esperantistaro en la 
ŝtato Bahia. 

Omaĝe al la profesoroj li skribis: 
“Profesoro estas la lumo de la Mondo” - 
“Estimataj profesorinoj, estimataj profe- 
soroj, mi salutas vin. Hodiaŭ ni kuniĝas 
por omaĝi, kvankam modeste, tamen gaja, 
la plej karan tagon al ĉiuj kies tasko estas 
liveri la lumon al kiu ne vidas pere de la 

edukado la grandecon de la kulturo. Al 
ĉiuj kiuj instruas. Hodiaŭ mi omaĝas la 
tagon de la profesoro. 

Kvazaŭ anĝelo kiu gvidas nin, la pro- 
fesoro gvidas la tutan socion, protektante 
ĝiajn membrojn. Ne ekzistus ĝusta socio 
se ne ekzistus la instruisto. Pro tio ni ku- 
raĝas agnoski tiun veron: Kiom pli klera 
estu la instruisto, des pli bona estos la 
socio. Antaŭen geinstruistoj, la lumo de 
la mondo estas vi!” 

Brazilja (FD) - La gazeto “Correio 
Brasiliense”, el nia ĉefurbo, publikis arti- 
kolon pri la aĉeto de la propra sidejo de 
Brazila Konsilantaro de Esperanto. 

Cacapava (SP) - Estas bonega la pro- 
pagando pri la l-a Kongreso de BKE, kiun 
nia vicprezidanto Gilberto Silva Velho 
faras sur diversaj gazetoj. Pro lia helpo ni 
jam multe skribis, sed li estas unuaklasa 
esperantisto kaj homa persono. Malgraŭ 
lia alta posteno, Majoro, li klare batalas 

kontrŭ la nuna kontraŭhoma agado poli- 
tika. 
Li diras: 

“A infernal Potestade 
que invadiu toda a terra, 
foi que trouxe a maldade 
de homens fazerem guerra. 




